
gjørdur í Søldafirði fyri 22 ár­
um síðani

Og tað eru heili 32 ár síða­
ni, at seinasti hylurin, sum 
er góðkendur til kappingar, 
varð gjørdur, tað var høllin 
í Gundadali við sínum 25 
metra hyli. 

- Tá høvdu vit bara tríggj­
ar 25 metra hylar í landinum 
– har tann eini enntá var í 
Vági. Og tað var eisini djarvt 
hugsað í 1979 at gera 25 metra 
hyl í skúlanum í Vági, tí tá 
vóru skúlahylarnir vanliga 
bara 16 metrar.

- Tað hevur havt ómeta­
liga stóran týdning fyri ar­
beiðið at menna svimjing í 
Føroyum.

Rókur í Jákupsstovu 
sigur, at nú langhylur 
er gjørdur í Vági, er tað 
fullkomiliga náttúrligt, at 
ein enn størri partur av virk­
seminum hjá Svimjisam­
bandinum nú eigur at verða 
lagdur í Vági. 

- Føroysk svimjing hevur 
allar orsøk til at vera errin 
av teimum úrslitum, vit hava 
fingið, og nú kunnu vit eisini 
vera errin av Pálshøll, sigur 
Rókur í Jákupsstovu.

Umboð fyri onnur svimjifeløg í Føroyum, stoyta vatn úr hinum svimjihylunum í 
landinum í langhylin í Vági fyri at vísa, at hetta er ein hylur til allar føroyingar. 
Tað er vatn, sum formaðurin í Svimjifelagnum í Suðuroy, Marlo Kjærbo, savnaði 
saman úr øllum svimjihylum í landinum, einaferð hann rann landið runt

Heit nógv fólk var samankomið í Pálshøll, tá ið 
hon varð tikin í nýtslu leygardagin. Tað eru eisini 

nógv fólk, sum hava sín eigaraskap í høllini


